
1.5 Skop 

Skop kajian dihadkan kepada pencaman pada aras order atau kumpulan besar 

serangga dan dinamakan dengan nama vernakuler sahaja. Namun demikian, bagi 

serangga tertumpu iaitu semut pencaman dilanjutkan ke aras takson genus atau 

spesies kerana pengetahuan taksonomi telah mencukupi. 

Kemudian, semut dari spesies Camponotus (Dinomyrme.x) gigas (Latreille, 

1802) telah dipilih sebagai semut tertumpu berdasarkan kriteria yang bersesuaian 

untuk produk pelancongan yang baik. Selain faktor saiz semut yang besar dan mudah 

dilihat, C. gigas juga hanya boleh ditemui di hutan-hutan tidak terganggu (Pfeiffer & 

Linsenmair, 2000). Adapun maklumat sampingan bagi serangga tertentu dihadkan 

kcpada maklumat ekologi seperti yang dihasratkan oleh pengunjung. lni termasuk 

kelakuan atau sifat-sifat semulajadi semut tertumpu seperti cara membiak, kaedah 

pemakanan, habitat dan pertahanan. 

Rintis digunakan ialah yang lazim: tiga kawasan tumpuan pelancong iaitu 

denai Taman Etnobotani di Kompleks Pelawat yang merupakan kaunter penerimaan 

pengunjung selain menyediakan kemudahan penginapan dan kafe. Kedua, denai 

Temekong di NERC yang sesuai bagi tujuan pendidikan alam sekitar dan ketiga 

denai Pacau di Kuala Jasin sebagai laluan utama pelawat menuju ke air terjun Buaya 

Sangkut. Laluan-laluan rintis ini merupakan yang sering digunakan oleh pengunjung 

Taman Negara Johor Endau Rompin. 

t .6 Kesimpulan 

Kajian ini menumpukan usaha melihat potensi semut sebagai satu lagi produk 

entomopelancongan yang diberi nama "ANTourism". Kajian ekologi semut dijadikan 

bahan yang digunakan untuk tujuan pendidikan berdasarkan kehendak pelancong 

yang hadir di Taman Negara Johor Endau Rompin. 

